ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՆՈՅԵՄԲԵՐԻ 11-Ի N1504-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
ՀՀ կառավարության որոշման նախագծի ընդունման անհրաժեշտությունը պայմանավորված է այն հանգամանքով, որ ՀՀ կառավարության 11.11.2010թ. «էլեկտրոնային եղանակով հարկային հաշիվների դուրuգրման, հարկային    հաշիվների ձևերի տպագրության, հարկային մարմնից հարկային հաշիվների ձեռքբերման, հարկային հաշիվների uերիայի և համարի գեներացման կարգերը և հարկային հաշիվների ձևերի գինը uահմանելու մաuին» N 1504-Ն որոշման գործող խմբագրությամբ հարկ վճարողներին բավականին տևական ժամկետ (դուրսգրման պահից 24 ժամ) է տրված դուրս  գրված հարկային հաշիվը չեղյալ համարելու, ստացված հաշիվը վավերացնող ստորագրությունը հետ կանչելու համար, ինչի պայմաններում անբարեխիղճ հարկ վճարողները կարող են մատակարարվող ապրանքը հասցնել հանրապետության ցանկացած վայրը, այնուհետև դրանք չեղյալ համարել դրանք՝ հարկման հիմք հանդիսացող իրական շրջանառությունները քողարկելու համար: Նման դեպքերը կրճատելու համար անհրաժեշտ է կտրուկ կրճատել այդ ժամկետը: 

2. Առաջարկվող կարգավորման բնույթը

ՀՀ կառավարության 11.11.2010թ. N1504-Ն որոշման ընդունման և դրա կիրառման նախնական փուլում անհրաժեշտ էր սահմանել էլեկտրոնային ստորագրությամբ վավերացված հարկային հաշիվների չեղյալ համարման տևական ժամանակահատված՝ կարված հետևյալ հանգամանքների հետ.

ա) hարկային հաշիվների դուրսգրման նոր կարգը նոր էր ներդրվում կամ կիրառվում և հարկ վճարողներին պետք է տրամադրվեր տևական ժամանակահատված դուրսգրված հարկային հաշիվները անվավեր ճանաչելու կամ ստորագրությունը հետ կանչելու համար, քանի որ հարկ վճարողները վարժված չէին էլեկտրոնային հարկային հաշիվների դուրսգրման հարցում. հարկ վճարողները կարող էին հարկային հաշիվների դուրսգրման կամ ստացման ժամանակ թույլ տալ ավելի մեծ թվով սխալներ:

բ) hարկային մարմնի տեղեկատվական համակարգը չուներ այն տեխնիկական հագեցվածությունը, որը կարող էր ապահովել համակարգին ցանկացած պահին դիմելու և դուրսգրված հարկային հաշիվները անվավեր ճանաչելու կամ ստորագրությունը հետ կանչելու համար,

գ) ներկայիս պայմանների համեմատ ինտերնատային կապի որակը բավականին ցածր էր և հարկ վճարողներին անհրաժեշտ էր տալ լրացուցիչ ժամանակ կապի հետ կապված խնդիրները նվազեցնելու համար: 
Սակայն դուրսգրված էլեկտրոնային հարկային հաշիվները չեղյալ համարելու համար տևական ժամանակահատվածի տրամադրումը հարկ վճարողներին գործնականում հնարավորություն է տալիս մատակարարված ապրանքը հարկային հաշիվների չեղյալ համարման համար հատկացված 24 ժամվա ընթացքում հասցնել հանրապետության ցանկացած վայր և դրանից հետո չեղյալ համարել դուրսգրված հարկային հաշիվը՝ քողարկելու համար հարկման հիմք հանդիսացող՝ իրական շրջանառությունները:

Օրենքով սահմանված հարկային պարտավորություններից անհարկի խուսափելու հնարավոր դեպքերը բացառելու, հարկային հաշիվներ դուրսգրողներին և դրանք ստացողներին հարկային հաշիվը վավերացնելու միատեսակ հնարավորություն տրամադրելու համար նախագծով նախատեսվում է դուրս գրված էլեկտրոնային հաշիվը չեղյալ համարելու  և ստացված հարկային հաշիվը վավերացնող էլեկտրոնային ստորագրությունը հետ կանչելու համար հարկ վճարողներին տալ 1 ժամ: Միաժամանակ հաշվի առնելով, որ դիլինգային համակարգ կիրառող հարկ վճարողների կողմից դուրu գրված հարկային հաշիվները գործնականում չեղյալ են  ճանաչվում միայն ինտերնետային հարկային հաշիվների դուրսգրման ծրագրի միջոցով, որոշման նախագծով խմբագրվում է որոշման հավելվածի 61-րդ կետը:

ՀՀ կառավարության որոշման նախագծով նախատեսվում է որոշումը կիրառել 2012թ. հոկտեմբերի 1-ից:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը


Նախագիծը մշակվել է ՀՀ կառավարության առընթեր պետական եկամուտների կոմիտեի կողմից:
4. Ակնկալվող արդյունքը

Էլեկտրոնային հարկային հաշիվները չեղյալ համարելու ժամկետի կրճատումը կնվազեցնի դուրս գրված հարկային հաշիվները չեղյալ համարելու միջոցով հարկման հիմք հանդիսացող իրացման իրական շրջանառությունները անհարկի նվազեցնելու հնարավորությունները:

